
仙都山鹿

作者：蘇軾　北宋

本作品收錄於《東坡全集�》

．老泉詩序云：至豐都縣，將遊仙都觀，見知縣李長官云：「固知君之將至也。

此山有鹿，甚老，而猛獸獵人終莫能害，將有客來遊，鹿輒夜鳴，故常以此候之而未嘗

失。

」余聞而異之，乃為作詩。

日月何促促，塵世苦局束。

仙子去無蹤，故山遺白鹿。

仙人已去鹿無家，孤棲悵望層城霞。

至今聞有遊洞客，夜來江市叫平沙。

長松千樹風蕭瑟，仙宮去人無咫尺。

夜鳴白鹿安在哉，滿山秋草無行跡。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

